КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын войтырпӧвстса да конфессиякостса

йитӧдъяс да вензьӧмъясысь водзвыв ӧлӧдан юкӧнын мониторинг

нуӧдан канму юӧртан системаса дінму сегмент

лӧсьӧдан да нуӧдан пӧрадок йылысь
“Войтырпӧвстса да конфессиякостса йитӧдъяс да вензьӧмъясысь водзвыв ӧлӧдан юкӧнын мониторинг нуӧдан канму юӧртан система йылысь” Россия Федерацияса Веськӧдлан котырлӧн 2017 во йирым тӧлысь 28 лунся 1312 №-а шуӧмлысь 5 пункт збыльмӧдӧм могысь Коми Республикаса Веськӧдлан котыр шуис:

1. Вынсьӧдны Коми Республикаын войтырпӧвстса да конфессиякостса йитӧдъяс да вензьӧмъясысь водзвыв ӧлӧдан юкӧнын мониторинг нуӧдан канму юӧртан системаса дінму сегмент лӧсьӧдан да нуӧдан пӧрадок (водзӧ – Пӧрадок) содтӧд серти.

2. Индыны Коми Республикаса национальнӧй политика министерство Коми Республикаын войтырпӧвстса да конфессиякостса йитӧдъяс да вензьӧмъясысь водзвыв ӧлӧдан юкӧнын мониторинг нуӧдан канму юӧртан системаса дінму сегмент лӧсьӧдӧмысь да нуӧдӧмысь кывкутысьӧн (водзӧ – мониторинг нуӧдан системаса дінму сегмент).

3. Коми Республикаса олӧмӧ пӧртысь власьт органъяслы, кодъяслӧн эм позянлун пырны мониторинг нуӧдан системаса дінму сегментӧ, кутчысьны тайӧ шуӧмлӧн 1 пунктын индӧм Пӧрадокӧ.

4. Индыны, мый тайӧ шуӧмӧн урчитӧм уджмогъяссӧ збыльмӧдӧны Коми Республикаса олӧмӧ пӧртысь власьт органъяс, кодъяслӧн эм позянлун пырны мониторинг нуӧдан системаса дінму сегментӧ, тайӧ Коми Республикалӧн олӧмӧ пӧртысь власьт органъясса индӧм уджалысьяс лыдын.

5. Вӧзйыны Коми Республикаын меставывса асвеськӧдлан органъяслы, кодъяслӧн эм позянлун пырны мониторинг нуӧдан системаса дінму сегментӧ, кутчысьны тайӧ шуӧмлӧн 1 пунктын индӧм Пӧрадокӧ.

6. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь 



          
      Л. Максимова

Сыктывкар 

2018 вося кӧч тӧлысь 14 лун 
404 №
ВЫНСЬӦДӦМА

Коми Республикаса Веськӧдлан котырлӧн

2018 во кӧч тӧлысь 14 лунся 404 №-а шуӧмӧн
(содтӧд)
Коми Республикаын войтырпӧвстса да конфессиякостса

йитӧдъяс да вензьӧмъясысь водзвыв ӧлӧдан юкӧнын

мониторинг нуӧдан канму юӧртан системаса

дінму сегмент лӧсьӧдан да нуӧдан
ПӦРАДОК
I. Панас
1. Тайӧ Пӧрадокыс урчитӧ Коми Республикаын войтырпӧвстса да конфессиякостса йитӧдъяс да вензьӧмъясысь водзвыв ӧлӧдан юкӧнын мониторинг нуӧдан канму юӧртан системаса дінму сегментлысь коланлунсӧ, медшӧр могсӧ, могъяссӧ да сійӧс лӧсьӧдан да нуӧдан принципъяссӧ (водзӧ – мониторинг нуӧдан системаса дінму сегмент).

2. Мониторинг нуӧдан системаса дінму сегмент лоӧ войтырпӧвстса да конфессиякостса йитӧдъяс да вензьӧмъясысь водзвыв ӧлӧдан юкӧнын мониторинг нуӧдан канму юӧртан системаӧ пырысь юкӧнӧн, кутшӧмлӧн операторӧн лоӧ Уна сикас войтырлӧн федеральнӧй агентство (водзӧ – мониторинг нуӧдан системаса оператор).

3. Мониторинг нуӧдан системаса дінму сегмент лӧсьӧдӧмысь да нуӧдӧмысь кывкутысьӧн лоӧ Коми Республикаса национальнӧй политика министерство (водзӧ – Министерство).

4. Министерство кыдз мониторинг нуӧдан системаса дінму сегмент лӧсьӧдӧм да нуӧдӧм вылӧ уполномочитӧм олӧмӧ пӧртысь власьт орган вӧчӧ татшӧм удж:

1) чукӧртӧ, туялӧ, ӧтвывтӧ, видлалӧ-туялӧ да донъялӧ татшӧм юӧр:

а) юӧртан гӧгӧртас (йӧзӧс юӧртан средствоясын, “Ӧтуввез” юӧртан да телекоммуникация везйын публикацияяс да сообщениеяс) серти мониторинглӧн мыччӧдъяс;

б) федеральнӧй олӧмӧ пӧртысь власьт органъясса мутас органъяссянь, Коми Республикаса олӧмӧ пӧртысь власьт органъяссянь, Коми Республикаын меставывса асвеськӧдлан органъяссянь да организацияяссянь босьтӧм статистика тӧдмӧгъяс;

в) Коми Республикаын войтырпӧвстса да конфессиякостса серпаскӧд йитчӧм юалӧмъяс серти Коми Республикаса олӧмӧ пӧртысь власьт органъяслӧн юӧр чукӧртан-донъялан тӧдмӧгъяс да экспертнӧй донъялӧм;

г) Коми Республика мутасын нуӧдӧм социологическӧй туялӧмъяслӧн бӧртасъяс;

2) могмӧдӧ мониторинг нуӧдан системаса дінму сегментӧн вӧдитчысьясӧс сійӧс уджӧдан юалӧмъяс серти методика боксянь отсӧгӧн.

II. Мониторинг нуӧдан системаса дінму сегментлӧн медшӧр мог,

шӧр могъяс да принципъяс
5. Мониторинг нуӧдан системаса дінму сегмент лӧсьӧдан да нуӧдан медшӧр могӧн лоӧ 2025 воӧдз кадколаст вылӧ Россия Федерацияса канму национальнӧй политика серти стратегиясӧ, мый вынсьӧдӧма Россия Федерацияса Президентлӧн 2012 во ӧшым тӧлысь 19 лунся 1666 №-а Индӧдӧн (водзӧ – Стратегия):

1) войтырпӧвстса да конфессиякостса йитӧдъяс юкӧнын вензьӧмъяс да вензьӧмводзвывса лоӧмторъяс ас кадӧ эрдӧдӧм вылӧ веськӧдӧм могъяс решитӧм вылӧ условиеяс могмӧдан юкӧнын збыльмӧдӧм;

2) Коми Республикаын да Коми Республикаын муниципальнӧй юкӧнъясын войтырпӧвстса да конфессиякостса йитӧдъяс юкӧнын вензьӧмъяс да вензьӧмводзвывса лоӧмторъяс артмӧм вылӧ ӧдйӧ реагируйтны позянлунсӧ могмӧдан юкӧнын збыльмӧдӧм;

3) канму национальнӧй политика збыльмӧдан юкӧнын окталуна веськӧдлан помшуӧмъяс примитан юкӧнын збыльмӧдӧм.

6. Мониторинг нуӧдан системаса дінму сегментлӧн шӧр могъясӧн лоӧны:

1) “Ӧтуввез” юӧртан да телекоммуникация везйын (йӧзӧс юӧртан средствояс, блогъяс да социальнӧй везъяс, экспертнӧй донъялӧмъяс, социологическӧй юалӧмъяслӧн мыччӧдъяс да мукӧд восьса (публичнӧй) ӧшмӧсъяс) войтырпӧвстса да конфессиякостса вензьӧмъяс бӧрся мониторинг нуӧдӧм;

2) войтырпӧвстса да конфессиякостса йитӧдъяскӧд йитчӧм лоӧмторъяс йылысь мыччӧдъяссӧ чукӧртӧм, автоматическӧя да автоматизируйтӧмӧн видлалӧм, сы лыдын юӧр помкаяс автоматическӧя торйӧдӧм (мониторинг нуӧдан системаса операторлӧн участвуйттӧг), торйӧдан юӧр помкаяслысь аудитория содӧмсӧ видзӧдӧм да аудитория содӧмлӧн муртасъяс вевтыртӧм подув вылын муниципальнӧй тшупӧдӧ видлалӧм вылӧ найӧс сетӧм;

3) войтыркостса да конфессиякостса вензьӧмъяс донъялӧм, видлалӧм-туялӧм да налӧн лоны вермӧм йылысь водзвыв висьталӧм;

4) вензьӧмъяс да вензьӧмводзвывса лоӧмторъяс эрдӧдӧм, кутшӧмъяслӧн вензян группаясын аддзӧны войтыр да (либӧ) конфессия серти торйӧдчӧм, а сідзжӧ сэк, кор вензьысьяс корӧны отсӧгсӧ войтыр (конфессия) серти рӧдвуж либӧ войтыр (конфессия) серти ёртасьысь котырын;

5) войтырпӧвстса да конфессиякостса вензьӧмъяс лоны вермӧм йылысь юӧртӧм;

6) канму национальнӧй политика збыльмӧдігӧн Коми Республикаса олӧмӧ пӧртысь власьт органъяслӧн удж бӧрся мониторинг нуӧдан окталун да водзвыв висьталӧм отсӧгӧн раса, национальносьт, религия либӧ кыв серти увтыртан быд сикас формаясысь ӧлӧдны отсалӧм;

7) лӧсялана материалъяс, прогнозъяс да вӧзйӧмъяс дасьтӧм могысь Коми Республикаын социально-экономическӧй да общественно-политическӧй уджлӧн серпас да вежласьӧм йылысь, войтырпӧвстса да конфессиякостса йитӧдъяс сӧвмӧдӧмын нырвизьяс йылысь оперативнӧй юӧр пыр чукӧртӧм;

8) канму национальнӧй политика збыльмӧдан юкӧнын Коми Республикаын меставывса асвеськӧдлан органъяслӧн уджлысь окталунсӧ донъялӧм.

7. Мониторинг нуӧдан системаса дінму сегментсӧ уджӧдӧны да сӧвмӧдӧны татшӧм принципъяс подув вылын:

1) мониторинг нуӧдан системаса дінму сегмент уджӧдӧмын ӧтувъя техническӧй политикаӧн вӧдитчӧм;

2) юӧр чукӧртігӧн, видлалігӧн, видзигӧн да сыӧн вежласигӧн юӧртан да телекоммуникация технологияясӧн медводз вӧдитчӧм;

3) сӧмын уполномочитӧм чина йӧзӧн мониторинг нуӧдан системаса дінму сегментын тӧдмӧгъяс йӧзӧдӧм;

4) уполномочитӧм чина йӧзлӧн тӧдмӧгъяслӧн, кутшӧмъясӧс найӧ йӧзӧдӧны мониторинг нуӧдан системаса дінму сегментын, тырвыйӧлунысь, талунъя лунлы лӧсялӧмысь да стӧчлунысь кывкутӧм;

5) мониторинг нуӧдан системаса дінму сегментӧн вӧдитчысьясӧс ӧдйӧ пырны позянлунӧн могмӧдӧм;

6) мониторинг нуӧдан системаса дінму сегментын йӧзӧдӧм юӧрлысь тырвыйӧлунсӧ, стӧчлунсӧ, талунъя лунлы лӧсялӧмсӧ да зумыдлунсӧ могмӧдӧм.
III. Мониторинг нуӧдан системаса дінму сегментын участвуйтысьяс да мониторинг нуӧдан системаса дінму сегментӧ пырны

позянлунсӧ могмӧдан пӧрадок
8. Дінму тшупӧдын мониторинг нуӧдан системаса дінму сегментын участвуйтысьясӧн лоӧны Коми Республикаса олӧмӧ пӧртысь власьт органъяс, кодъяс кывкутӧны канму национальнӧй политика збыльмӧдӧмысь; муниципальнӧй тшупӧдын – Коми Республикаын меставывса асвеськӧдлан органъяс.

9. Дінму тшупӧдын Министерстволӧн нормативнӧй актӧн вынсьӧдӧны мониторинг нуӧдан системаса дінму сегментӧн уджалӧм серти Коми Республикаса олӧмӧ пӧртысь власьт органъясын сотрудникъяслысь татшӧм медшӧр могъяссӧ:

1) веськӧдлысь – Коми Республикаса национальнӧй политика министр;

2) дінму администратор – Министерствоса уполномочитӧм сотрудник, коді ӧтув уджалӧ мониторинг нуӧдан системаса дінму сегмент лӧсьӧдӧм да сылӧн мыччӧдъяс серти мониторинг нуӧдан системаса операторкӧд;

3) аналитик – Министерствоса уполномочитӧм сотрудник, коді кывкутӧ  мониторинг нуӧдан системаса дінму сегментын сьӧкыд ситуацияяс видлалӧм-туялӧм нуӧдӧмысь да мониторинг нуӧдан системаса дінму сегментын мыччӧдъяс тырвыйӧ бура йӧзӧдӧмысь;

4) эксперт – Министерствоса уполномочитӧм сотрудник, коді кывкутӧ  мониторинг нуӧдан системаса дінму сегментын “Экспертнӧй панель” модульын уджысь;

5) оператор (ОВТ/ПВТ) – Министерствоса уполномочитӧм сотрудник, коді кывкутӧ мониторинг нуӧдан системаса дінму сегментын “Оперативнӧя видзӧдан темаяс” модульын вензьӧмъяс эрдӧдӧм серти да “Пыр видзӧдан темаяс” модульлӧн темаяс серти омӧль нырвизьяс содӧм серти сигналъяс видлалӧмысь;

6) оператор (отчётъяс) – Министерствоса уполномочитӧм сотрудник, коді кывкутӧ мониторинг нуӧдан системаса дінму сегментын Коми Республикаын меставывса асвеськӧдлан органъяскӧд регламентнӧй отчёт формаясӧн информационнӧя вежласьӧмысь.

10. Мониторинг нуӧдан системаса дінму сегментӧ пырны позянлунсӧ сетӧны Коми Республикалӧн олӧмӧ пӧртысь власьт органъясса канму служащӧйяслы, Коми Республикаын меставывса асвеськӧдлан органъясса муниципальнӧй служащӧйяслы, кодъяс участвуйтӧны канму национальнӧй политика юкӧнын могъяс олӧмӧ пӧртӧмын.

11. Мониторинг нуӧдан системаса дінму сегментӧ пырны позянлунсӧ босьтӧм могысь Коми Республикалӧн олӧмӧ пӧртысь власьт органъясса да Коми Республикаын меставывса асвеськӧдлан органъясса юрнуӧдысьяс, кодъяс пӧртӧны олӧмӧ канму национальнӧй политика юкӧнын могъяс, кутшӧмъясӧс урчитӧма Стратегияӧн, (водзӧ – шыӧдчысьяс) ыстӧны мониторинг нуӧдан система операторлы заявка служащӧйяслӧн списокӧн.

12. Шыӧдчысьяс мониторинг нуӧдан системаса дінму сегментӧ пырны позянлунсӧ босьтан лунсянь 3 уджалан лунысь оз сёрджык кадколастӧ ыстӧны Министерствоӧ пошта пыр либӧ Министерстволӧн официальнӧй электроннӧй пошта вылӧ мониторинг нуӧдан системаса дінму сегментӧ пырны позянлунсӧ босьтӧм йӧзлысь список сотрудникъяслысь ов, ним, вич, чин да йитчан юӧръяс индӧмӧн.

Министерство мониторинг нуӧдан системаса дінму сегментӧ пырны позянлунсӧ босьтӧм йӧзлӧн список шыӧдчысьяссянь босьтан лунсянь 1 уджалан лун чӧжӧн пыртӧны индӧм йӧзсӧ мониторинг нуӧдан системаса дінму сегмент дорӧ йитӧм участвуйтысьяслӧн электроннӧй журналӧ (водзӧ – журнал), мый нуӧдсьӧ Министерствоӧн. Журналын индӧны мониторинг нуӧдан системаса дінму сегмент дорӧ йитӧм йӧзлысь ов, ним, вич, уджаланін, чин да йитчан юӧръяс.

13. Сэк, кор служащӧйӧс удж вылысь вештӧны, коді участвуйтӧ канму национальнӧй политика юкӧнын могъяс олӧмӧ пӧртӧмын, кутшӧмъясӧс урчитӧма Стратегияӧн, да кодлӧн эм мониторинг нуӧдан системаса дінму сегментӧ пырны позянлуныс, шыӧдчысьяслы служащӧйӧс удж вылысь вештан кадпасысь оз сёрджык быть колӧ юӧртны мониторинг нуӧдан системаса операторлы мониторинг нуӧдан системаса дінму сегментӧ татшӧм служащӧйлысь пырны позянлунсӧ дугӧдны коланлун йылысь. Мониторинг нуӧдан системаса операторлы ыстӧм юӧрлысь копиясӧ шыӧдчысьяс ыстӧны Министерствоӧ пошта пыр либӧ Министерстволӧн официальнӧй электроннӧй пошта вылӧ мониторинг нуӧдан системаса операторлы юӧрсӧ ыстан лунсянь 3 уджалан лун чӧжӧн.

Министерство шыӧдчысьяссянь юӧр босьтан лунсянь 3 уджалан лунысь оз сёрджык кадколастӧ киритӧ журналысь йӧзӧс, кодъяс серти дугӧдӧма мониторинг нуӧдан системаса дінму сегментӧ пырны позянлунсӧ.

14. Мониторинг нуӧдан системаса дінму сегмент лӧсьӧдӧм могысь шыӧдчысьяс, кодъяслӧн эм мониторинг нуӧдан системаса дінму сегментӧ пырны позянлун, вермӧны пыртны “Ӧтуввез” юӧртан да телекоммуникация везйын ресурсъяс бӧрся мониторинг нуӧдан объектъяс лыддьӧгӧ торъя ӧтуввез-ресурсъяс пыртӧм серти вӧзйӧмъяс.
“Ӧтуввез” юӧртан да телекоммуникация везйын ресурсъяс бӧрся мониторинг нуӧдан объектъяс лыддьӧгӧ торъя ӧтуввез-ресурсъяс пыртӧм серти вӧзйӧмъясыс ыстыссьӧны Министерствоӧ пошта пыр либӧ Министерстволӧн официальнӧй электроннӧй пошта вылӧ.

15. Министерство тайӧ Пӧрадоклӧн 14 пунктын индӧм вӧзйӧмъяс босьтан лунсянь 5 уджалан лун чӧжӧн ыстӧ найӧс мониторинг нуӧдан системаса операторлы “Ӧтуввез” юӧртан да телекоммуникация везйын  ресурсъяс бӧрся мониторинг нуӧдан объектъяс лыддьӧгӧ пыртӧм могысь, мый йылысь юӧртӧ вӧзйӧмъяс сетысь шыӧдчысьяслы мониторинг нуӧдан системаса операторлы найӧс ыстан лунсянь 5 уджалан лун чӧжӧн.
